
GOUVÈNÈ CUOMO NONMEN LOUISA CHAFEE KÒM SEKRETÈ ADJWEN POU SÈVIS SOSYAL AK 

TEKNOLOJI ENFÒMASYON 

 

 

Gouvènè Andrew M. Cuomo te anonse jodi a nominasyon Louisa Chafee kòm Sekretè Adjwen pou Sèvis 

Sosyal ak Teknoloji Enfòmasyon. Li ranplase Kristin Proud ki te konfime nan pòs Komisyonè Office of 

Temporary and Disability Assistance.  

 

Kòm Sekretè Adjwen pou Sèvis Sosyal ak Teknoloji Enfòmasyon, Louisa pral sipèvize plizyè ajans eta 

enpòtan kap bay Nouyòkè sèvis, san bliye Office of Temporary and Disability Assistance ak Office of 

Children and Family Services. Li pral tou kontinye travay Gouvènè a nan plizyè inisyativ sèvis ki pataje 

ant anpil antrepriz tankou kreyasyon Office of Information Technology Services ak refòm mache piblik 

materyèl enfòmatik. 

 

“Mwen kontan resevwa Louisa Chafee kòm Sekretè Adjwen Sèvis Sosyal ak Teknoloji Enfòmasyon nan 

ekip nou an,” te deklare Gouvènè Cuomo. “Ak gwo esperyans lli genyen nan sèvis sosyal, li pral 

reprezante yon ajou enpòtan nan travay gouvenman eta a pou pwoteje ak pran swen popilasyon ki pi 

vilnerab nou yo, epi kontribiye nan efò nou yo pou modènize ak kenbe gouvenman nou an ajou ak 

teknoloji kap mennen lemond jounen jodi a.  Mwen remèsye l pou angajman l pou l sèvi moun Eta New 

York.” 

 

“Ekip dirijan Gouvènè Cuomo a montre pi wo nivo angajman nan ekselans nan sèvis sosyal,” te deklare 

Madan Chafee. “Mwen fyè pou m fè pati ekip la epi mwen kontan anpil pou m travay ansanm pou 

kontinye amelyore aksè ak kalite nan politik ak pwogram. Mwen remèsye ak tout kè m Gouvènè Cuomo 

pou nominasyon m lan nan pòs sa epi m sezi opòtinite sa pou fè yon diferans nan lavi Nouyòkè.”  

Louisa Chafee tou dènyeman te Direktè Egzekitif pou Inovasyon Jesyon nan biwo Majistra Adjwen pou 

Sèvis Medikal ak Sosyal nan New York City. Nan pòs sa, li te dirije yon gwo kantite pwojè konplèks kap 

itilize teknoloji enfòmasyon pou sipòte pwogram medikal ak sosyal. Li te lanse HHS Accelerator, k ap 

ranfòse kominote NYC ki pap fè pwofi grasa chanjman mache piblik ak peman founisè sèvis medikal ak 

sosyal NYC yo. Li se manm fondatè inisyativ HHS Connect la, ki konekte ansanm enfòmasyon pou 

amelyore aksè pou jwenn bon kalte sèvis sosyal. Li te konsantre l sou sèvis sosyal, teknoloji done ak 

enfòmasyon, sa ki te pote ekonomi ak efikasite alafwa pou gouvenman ak founisè ki pap fè pwofi. 

 

Anvan sa, Madan. Chafee te travay nan NYC’s Administration for Children’s Services, epi li te yon Bousye 

ak Robert Bosch Foundation. Louisa te resevwa yon B.A nan Macalester College ak yon Metriz nan 

Administrasyon Piblik nan New York University’s Wagner School of Public Service.  

